
Вилоят ижтимоий-сиёсий газетаси

 

Тафаккурни чархлаш, маънавият сарчашмаларидан баҳраманд бў-
лишни истасангиз – газетамизга обуна бўлинг. Обуна йил бўйи давом 
этади.

Сизни вилоятнинг ижтимоий-сиёсий ҳаётидан воқиф этиб, жамиятдаги 
ўзгаришларга дахлдорлик ҳиссини юксалтиришда газетамизнинг ўрни 
бўлакча. Келгусида ҳам долзарб мавзудаги жонли давра суҳбатлари, де-
путатлар фаолияти, турли соҳа мутахассисларининг қимматли фикрлари, 
иқтидорли ёшларнинг илм-фан, санъат ва спортдаги ютуқлари тўғрисида-
ги ҳаётий мақолаларни бериб боришда давом этамиз.

«ЖАНУБИЙ ҚОЗОҒИСТОН»
газетасига обуна давом этади

Эслатамиз: обуна баҳоси ўзгармади: Шимкент шаҳри учун – 2590,85 тенге;
Туманлар учун – 2911,20 тенге.
Шимкент шаҳри учун бевосита таҳририят орқали обуна баҳоси – 1600 тенге.

ҚОЗОҒИСТОН РЕСПУБЛИКАСИ ПРЕ-
ЗИДЕНТИ ҚАСИМ-ЖЎМАРТ ТЎҚАЕВ 
ЮРТИМИЗГА РАСМИЙ ТАШРИФ БИЛАН 
КЕЛГАН РОССИЯ МУДОФАА ВАЗИРИ 
СЕРГЕЙ ШОЙГУНИ ҚАБУЛ ҚИЛДИ. 

Учрашув давомида Қозоғистон ва Рос-
сия ўртасидаги мудофаа соҳаси истиқ-
боллари ва ҳарбий-техник ҳамкорликни 
мустаҳкамлаш масалалари муҳокама 
қилинди.

– Ҳарбий-техник соҳа, ҳарбий йўналиш 
Қозоғистон Республикаси ва Россия Фе-
дерацияси ўртасидаги стратегик шериклик 
ва иттифоқда муҳим роль ўйнайди, – деди 
ҚР Президенти. 

Давлат раҳбари мамлакатларимизни 
умумий тарих, мустаҳкам дўстлик нати-
жасида юзага келган анъаналар ва ўзаро 
ҳурмат бирлаштириб туришини таъкид-
лади. Президент икки мамлакат ўртасида 
имзоланган ҳарбий ҳамкорлик тўғрисидаги 
шартнома Россия Мудофаа вазири Қозо-
ғистонга ташрифининг муҳим натижалари-
дан бири эканлигини таъкидлади. 

Бундан ташқари, Қ. Тўқаев учрашув да-
вомида сўнгги йилларда кенг қиррали ва 
кўламдор давлатлараро алоқаларни ри-
вожлантириш йўлида салмоқли марралар 
забт этилгани ва Ғалабанинг 75 йиллигига 
бағишланган намойишнинг муваффақият-
ли ташкил этилганини таъкидлади.

 Россия Мудофаа вазири Қозоғистон 
Президентига учрашув ва долзарб маса-
лаларни муҳокама қилиш имконияти учун 
миннатдорчилик билдирди. 

Учрашув якунида Қозоғистон Президен-
ти Сергей Шойгуни ҳарбий ва ҳарбий-тех-
никавий ҳамкорликни ривожлантиришга 
қўшган ҳиссаси учун I даражали “Дўстлик” 
ордени билан мукофотлади. 

Аввал хабар қилинганидек, Нур-Сул-
танда Қозоғистон Мудофаа вазири Нурлан 
Ермекбаев россиялик ҳамкасби Сергей 
Шойгу билан учрашди. Учрашув давомида 
Қозоғистон ва Россия ўртасида ҳарбий 
ҳамкорлик тўғрисида янгиланган битим 
имзоланди.

Янгиланган Шартнома қоидаларига 
мувофиқ, ҳарбий ҳамкорлик кенг кўламда 
амалга оширилади, жумладан, ҳарбий 
таълим ва кадрлар тайёрлаш, қурол-яроғ 
ва техника билан таъминлаш, қўшма икки 
томонлама ҳамда кўп томонлама машғу-
лотларда қатнашиш, ҳарбий тайёргарлик 
тадбирларини ўз ичига олади.

Янгиланган шартнома, шунингдек, 
тинчликпарварлик фаолияти, халқаро 
ташкилотлар доирасидаги ўзаро ҳамкор-
лик, минтақавий хавфсизлик, маданият ва 
спортга бўладиган таҳдидларга қарши ку-
рашни ўз ичига олган ўзаро ҳамкорликнинг 
янги йўналишлари ва шакллари билан 
тўлдирилди.

          Аkorda.kz.

Таъкидлаш жоиз, жорий йил ноябрь 
ойида маъмурий-тадбиркорлик марка-
зидаги 24та етти қаватли уйнинг 22таси 
– 2748та квартира фойдаланишга топши-
рилиши керак. Бундан ташқари, шаҳарда 
45та 12 қаватли уй барпо этилмоқда. Улар 
2021 йили фойдаланишга топширилади. 
Уй-жойга ортиб бораётган талабни ҳисоб-
га олган ҳолда ипотека уйлари қурилиши 
кенг қулоч ёймоқда.

"Карвон сарой" сайёҳлик мажмуасида 
Шарқ бозори, истироҳат боғлари, амфи-
театр, сунъий кўл, савдо марказлари 
қурилмоқда. Драма театрида ташқи ва 
ички безатиш, муҳандислик тармоқларини 
ўрнатиш ишлари олиб борилмоқда. Қури-

лиш ишларига 150 киши жалб қилинган. 
Х. А. Яссавий музейи, Конгресс-марказ, 
спорт саройи қурилиши ҳам қизғин олиб 
борилмоқда.

Йил охирига қадар вилоят марказида 
70та янги иншоот фойдаланишга топши-
рилади.

Уй-жойларнинг кенг қамровли қури-
лиши натижасида Туркистон шаҳрида 
3000дан зиёд оила уй-жой билан таъмин-
ланади ва 3604 якка тартибдаги ер май-
донлари инфратузилмаси яхшиланади. 

 
Вилоят ҳокимининг 

матбуот хизмати.

� Обуна – 2021

ҲАРБИЙ
ҲАМКОРЛИК ЯНАДА 

МУСТАҲКАМЛАНАДИ

Туркистон шаҳрида ярмарка бу ҳаф-
тада ҳам давом этди. 

“Олтин булоқ” автобекатида Қазиғурт, 
Мақтаарал туманлари ва “Туркистон” Иж-
тимоий-тадбиркорлик корпорациясининг 
маҳсулотлари сотилди. 

Хусусан, картошка 80-90 тенге, пиёз 50 
тенге, йилқи гўшти 1800 тенге, сабзи 70 
тенге, қовоқ 60-65 тенге, узум 200 тенге-
дан харидорларга тавсия этилди.

Ярмарка давомида сотувчилар 30 тонна 
маҳсулотни харидорларга улашишди.

Вилоят ҳокимининг 
матбуот хизмати. 

АРЗОН МАҲСУЛОТЛАР 
СОТИЛДИ

Мамлакатимиз д а жорий 
этилган карантин тартибига 
қарамай, Туркистон шаҳрида 
қурилиш ишлари бир муддат 
ҳам тўхтамади. Маънавий мар-
казда ободончилик ва бунёд-
корлик ишларини ўз назора-
тига олган Туркистон вилояти 
ҳокими Ўмирзақ Шўкеев шаҳар-
да олиб борилаётган уй-жой 
қурилишининг сифати билан 
танишиб, масъул мутасадди-
ларга биноларни белгиланган 
муддатларда фойдаланишга 
бериш зарурлигини уқтирди.

НИЯТИМИЗ УЛУҒ, 
ИШОНЧИМИЗ ҚАТЪИЙ

МУҲТОЖ 
ОИЛАЛАРГА – 
ЯНГИ УЙЛАР

ҚУРИМАЙ 
ҚОЛГАН 
ДОКА РЎМОЛ

ЎРТАЧА ИШ ҲАҚИ – 
550 МИНГ ТЕНГЕ 
БЎЛАДИ

Сиёсат ва иқтисодиёт

Дунёда коронавирусга чалинганлар 40 000 000 нафардан ошди.

Ўтган йилдан бошлаб Туркис-
тонда Элбоши топшириғига му-
вофиқ 26та иншоот қурилиши 
минтақалар, миллий компаниялар 
ва бизнес вакиллари томонидан 
амалга оширилмоқда.

2020 йилда “Нурли ер” давлат 
уй-жой дастури доирасида 158та 
иншоот  қурилиши учун давлат бюд-
жетидан 36,6 млрд тенге ажратилди. 
(64та уй қурилишига – 14,7 млрд. 
тенге, 23та муҳандислик инфрату-
зилма иншоотига – 8,15 млрд. тенге, 
24та кредитга бериладиган (облига-
ция) уйга – 5,6 млрд. тенге).

Бундан ташқари, Минтақаларни 
ривожлантиришнинг 2020 йилгача 
дастури доирасида муҳандислик 
инфратузилмасини ривожлантириш 
борасида Туркистон шаҳрида 12та 
иншоот қурилиши юритилиб, 6та 
иншоот қурилиши фойдаланишга 

топширилди
Маъмурий-тадбиркорлик марка-

зидаги 16та иншоот шаҳарнинг диқ-
қатга сазовор жойларига айланади. 
Улар:

1. Вилоят ҳокимлиги биноси (BI 
Group);

2. Бошқармалар биноси (BI 
Group);

3. Департаментлар биноси (BI 
Group);

4. Конгресс маркази (Самруқ-Қа-
зына);

5. Медиа-маркази (Алмати шаҳ-
ри);

6. Нур-Султан майдони (Астана 
шаҳри);

7. Ўқувчилар саройи (Самруқ-Қа-
зына);

8. Стадион (Самруқ-Қазына);
9. Мусиқа мактаби (Ғарбий Қозо-

ғистон вилояти);

10. Рақамли идора ( Самруқ-Қа-
зына);

11. Бассейни мавжуд спорт маж-
муаси (Petroleum Operating);

12. Смарт сити алоқа тизими 
(Самруқ-Қазына);

13 .  Олимпиада захира лари 
спорт мактаби (Шимолий Қозоғис-
тон вилояти);

14. Шаҳар истироҳат боғи (Ал-
мати, Ақмўла, Қарағанди);

15. Сайёҳлик йўналишидаги кол-
леж (Sembol Construction);

16. Аҳолига хизмат кўрсатиш 
маркази (Павлодар вилояти).

Туркистон шаҳрида маъмурий-
тадбиркорлик марказида қурилаёт-
ган ижтимоий иншоотлар ва уй-жой-
ларга 53 чақирим инфратузилма 
тортилди.

“Жанубий Қозоғистон” 
мухбири.

Кемақалған қишлоқ округида ҚМШ (қишлоқ матлу-
бот ширкати) 1,5 млн. кубометрли сув омбори барпо 
этгандан буён соҳибкорлар ҳар йили 25-30 гектар-
гача пакана ва ярим пакана мевали боғларни бунёд 
қилишмоқда. Ҳозир боғларнинг умумий майдони 186 
гектарни ташкил қилади. Келгуси йил яна 25 гектар 
интенсив боғ барпо этиш режаланмоқда. Боғдорчи-
лик лойиҳасининг смета баҳоси 850 млн. тенге, йил 
сўнггигача яна 700 млн. тенге ажратилади. Италия-
лик сармоядорлар ҳисобидан консерва заводи қури-
лади. 

– Тўлебий туманида етиштирилган олмалар 
Москвадаги халқ хўжалиги ютуқлари кўргазмасида 
юқори баҳоланган, – дейди туман ҳокими ўринбосари 
С. Дуйсебаев. – Олма ҳосилини боғбонлар териб 
олишга улгурмагани учун шаҳарликлар ҳашарга 
чақирилган. Тажрибали боғбонлар туманда ҳозир 
ҳам етарли. Улар туманнинг боғдорчилик билан боғ-
лиқ бўлган илгариги довруғини тиклаш ҳаракатида. 
Давлат раҳбари 2022 йилгача «ақлли» қишлоқ хўжа-
лиги учун автоматлаштирилган тизимлар ва техно-
логияларни оммалаштиришни топширди. Бу туманда 
боғдорчиликни ривожлантиришни янги босқичга 
кўтаради. Аҳолининг йилдан йилга кўпайиб бораётга-
нини, сув, электр энергияси ва бошқа табиий захира-
ларимизнинг чекланганини инобатга олсак, «ақлли» 
қишлоқ хўжалигининг аҳамияти нақадар юксаклигини 
англаб етамиз. 

Б. ДЎСМАТОВА.

ҚОЗОҒИСТОН-ГЕРМАНИЯ 
ҲАМКОРЛИГИ МАСАЛАЛАРИ

МУҲОКАМА ҚИЛИНДИ
Қозоғистон Республикаси ташқи ишлар вазири  

Мухтар Тлеуберди Германия Федератив Республи-
касининг Қозоғистондаги элчиси Тило Клиннерни 
қабул қилди. 

Томонлар ЕХҲТ ва БМТ доирасидаги ўзаро ало-
қаларнинг долзарб масалалари юзасидан  фикр 
алмашдилар, шунингдек, икки томонлама сиёсий 
ва сармоявий ҳамкорликнинг айрим масалаларини 
муҳокама қилдилар. Хусусан, савдо-иқтисодий ҳам-
корлик доирасида  ҳукуматлараро ишчи гуруҳи, стра-
тегик ҳамкорлик бўйича Қозоғистон-Германия ишби-
лармонлар кенгаши ва Берлин Евроосиё клубининг 
муҳим роли қайд этилди. 

Суҳбат давомида, ўрта таълим тизимида ва тегиш-
ли марказлар тармоғи орқали немис  тилини ўрганиш 
доирасини кенгайтириш, гуманитар соҳадаги ҳамкор-
ликка алоҳида эътибор қаратилди. Қозоғистондаги 
немис диаспораси вакили бўлган икки мамлакат 
ўртасида «жонли кўприк»га эга бўлишнинг  аҳамияти 
қайд этилди, уларнинг сони тахминан 200 минг киши 
ва Германияда 900 мингга яқин «қозоқ» немисларини 
ташкил этади. 

Бугунги кунда Германия Қозоғистоннинг  энг йирик 
савдо ҳамкори  ва сармоядорларидан бири ҳисобла-
нади.

Сўнгги 15 йилда Германиядан Қозоғистонга жалб 
этилган  сармоя тахминан 5 миллиард АҚШ доллари-
ни ташкил этди. 

Қозоғистонда Германия капитали иштирокида 
960дан зиёд  корхона фаолият юритмоқда. Улар ора-
сида «SIEMENS», «METRO», «KNAUF», «Heidelberg 
Cement», «BASF», «Linde AG», «CLAAS», «WILO» каби 
йирик компаниялар вакиллари бор.

ҲАМКОРЛИКНИНГ 
ЯНГИ ИСТИҚБОЛЛАРИ

ҚОЗОҒИСТОН ВА УКРАИНА ТРАНСПОРТ 
ВА КОММУНИКАЦИЯ СОҲАСИДА 

МУЗОКАРА ЎТКАЗАДИ

Қозоғистон Ташқи ишлар вазирлиги сармоялар 
қўмитаси раиси Асқар Шўқибаев Киевда Украина 
ташқи ишлар вазирининг ўринбосари Евгений 
Енин билан учрашди.

Томонлар яқинда ўтказилган Қозоғистон-Украина 
сармоявий анжуманини юқори баҳоладилар ва икки 
мамлакат ўртасида кўп қиррали савдо-иқтисодий 
ҳамкорликни ривожлантиришга қизиқишларини 
тасдиқладилар. Устувор йўналишлар қаторига: агро-
саноат мажмуаси, машинасозлик ва фармацевтика 
киради. Бизда ушбу соҳаларда катта тажриба, шу-
нингдек, янги йирик лойиҳалар мавжуд.

А. Шўқибаевнинг сўзларига кўра, авваламбор, 
Қозоғистонда қўшни мамлакатлар бозорига тайёр 
маҳсулотларни етказиб берадиган қўшма корхоналар 
ташкил этиш ҳақида гап кетмоқда. Соҳалардаги ти-
зимли ишлар икки мамлакат ўртасидаги ҳамкорликни 
кучайтиради. Шунингдек, у Украина томонининг яқин 
келажакда савдо-иқтисодий ҳамкорлик бўйича Қозо-
ғистон-Украина давлатлараро комиссиясининг нав-
батдаги йиғилишини, транспорт  ва коммуникациялар 
бўйича икки томонлама музокараларни ўтказишга 
тайёрлигини тасдиқлади.

РАҚАМЛАШТИРИШ  – 
УСТУВОР ВАЗИФА

ҚОЗОҒИСТОНДА ЯНГИ ҚУРИЛГАН УЙЛАРНИ 
ИНТЕРНЕТСИЗ ТОПШИРИШ ТАҚИҚЛАНАДИ

Янги қурилган уй-жой мажмуаларини интер-
нетсиз фойдаланишга топшириш тақиқланади. Бу 
ҳақда Қозоғистон Рақамли ривожланиш, иннова-
циялар ва аэрокосмик саноат вазири Бағдат Му-
син маълум қилди.

 – Ушбу масалани қонунийлаштириш мақсадида  
тегишли қонунчиликка ўзгартириш киритишни таклиф 
қиламиз, – деди вазир Сенатдаги рақамлаштириш 
бўйича Ҳукумат соатида. – Иккинчидан, агентлик Ин-
тернет сифатига талаблар қўяди ва кўрсатилаётган 
хизматлар сифати устидан назоратни кучайтиради. 

Унинг сўзларига кўра, соҳа қонунчилигини бузган 
буюртмачига  жарима миқдорини ошириш режалаш-
тирилган.

Қозоғистон ахборот агентликлари 
маълумотлари асосида.

� Республика хабарлари 

ИНТИЛГАННИНГ ҚЎЛИ БАЛАНД

ҲОСИЛДОР 
БОҒЛАР МАЙДОНИ 

КЕНГАЙМОҚДА
Тўлебий туманининг боғбонлари янги боғлар 

яратишда катта тажрибага эга. Улар томонидан 
барпо қилинаётган интенсив боғлар бугунги кунда 
нафақат оилалари даромадининг ошишига, фаро-
вонликка, балки вилоят иқтисодиётининг юкса-
лишга ҳам хизмат қилмоқда.

Сайрам туманида 1984 йилда қурилган коммунал 
мулк тасарруфидаги бўш турган бино жорий йил 
тубдан таъмирланган эди. Иншоот давлат уй-жой 
жамғармасидан бошпанага муҳтож сифатида навбат-
да турган 184 нафар ота-она ғамхўрлигисиз қолган 
болаларнинг масаласини ҳал қилишда айни муддао 
бўлди. 

Бинонинг умумий майдони – 586,3 квадрат-метр, уй-
жой майдони – 367,8 квадрат метрни ташкил қилади.

Давлат дастури доирасида 2019 йили маҳаллий бюд-
жет ҳисобидан ажратилган маблағга лойиҳа-смета ҳуж-
жатлари тайёрланиб, тубдан таъмирлаш ишлари учун 
84 млн. тенге сарфланган. Таъмирни “Астана-Көктем С” 
МЧБ пудратчи компанияси олиб борди.

Уй-жой 17 нафар етим ҳамда ота-она ғамхўрлигисиз 
қолган болалар (оила)га берилди. 

Сайрам тумани ҳокими Уласбек Садибеков улар 
орасидан 5 оилага квартира калитини топширди. Янги 
бошпана соҳиб лари мамнунлигини яширолмай, миннат-
дорчилик билдирдилар.

Вилоят минтақавий 
коммуникациялар маркази.

МУҲТОЖ ОИЛАЛАРГА – 
ЯНГИ УЙЛАР



Россияда бир кеча-кундузда коронавирусга чалинганлар 15000дан ошди.

Аввал хабар қилганимиз-
дек, Туркистон вилоятида 
коронавируснинг иккинчи тўл-
қинига тайёргарлик кучайти-
рилди.

Бу масала вилоят ҳокими 
Ўмирзақ Шўкеев раислик қилган 
йиғилишда кўриб чиқилди. Эпи-
демия такрорланган тақдирда 
дори-дармон тақчиллигининг 
олдини олиш мақсадида ик-
ки ойлик жамғарма йиғилиб, 
вилоят касалхоналари нафас 
олиш ускуналари билан жиҳоз-
ланган. Агар зарур бўлса, қў-
шимча ўринлар сони 6 мингтага 
етказилади.

Вилоят раҳбари топшириғи-
га кўра, туман шифохоналари 
компьютер томографиялари, 
лабораториялар ва рақамли 
рентген ускуналари билан таъ-
минланди.

Тиббиёт муассасаларининг 
эҳтимоли бор иккинчи тўлқинга 

тайёргарлиги билан танишиш 
мақсадида ОАВ вакиллари учун 
матбуот сафари уюштирилди. 

Таъкидлаш жоиз, вилояти-
мизнинг барча шаҳар ва туман-
ларида эпидемиологик вазият 
ижобий томонга ўзгарди. Касал-
хоналарнинг моддий-техника 
базаси яхшиланмоқда. Ҳар бир 
тумандаги тиббиёт муассаса-
ларига ўпкани сунъий шамол-
латиш ускуналари ва кислород 
концентратлари тарқатилди. 
Уларнинг сони 65 фоизга ошди. 
Туманларга 12та кўчма тиббиёт 
мажмуаси етказиб берилди. Шу-
лардан бири Кентов шаҳридаги 
касалхонага ўрнатилди. 

– Беморларни ўз вақтида 
аниқлаш ва уларга хизмат кўр-
сатиш учун махсус бўлимлар ва 
тезкор гуруҳлар ташкил этилган. 
Эпидемиянинг биринчи тўлқини-
дан сабоқ олиб, дори-дармон-
нинг 2-3 ойлик захираси ташкил 

этилди. Йил сўнггигача вилоят 
«Тез ёрдам» станциясига қў-
шимча 120та машина берилади, 
– деди вилоят жамоат соғлигини 
сақлаш бошқармаси раҳбари 
Марат Пашимов.

Унинг айтишича, касалхона-
ларга олиб келинган фуқаролар 
зудлик билан коронавирус ин-
фекциясига тестланади. Таҳлил 
аниқлангунга қадар улар прови-
зорлик бўлимида муолажа қабул 
қилишади.

Шунингдек, вилоятнинг бош 
шифокори барча фуқароларни 
карантин тартибига амал қилиб, 
инфекция тарқалишига йўл қўй-
масликка чақирди. Тиббий ниқоб 
тақиб, антисептик воситалардан 
мунтазам фойдаланишга ҳамда 
икки метрли оралиқ масофани 
сақлаб, хавфсизлик чораларига 
амал қилиш зарурлигини эслат-
ди.

Вилоятнинг бош шифокори 
Арис ва Ўрдабаси туман касал-
хоналарининг тубдан таъмир-
ланганини маълум қилди.

– Минтақада 23429 нафар 
тиббиёт ходими бор, – деди 
у. – Улардан 5000 нафардан 
зиёди врачлар, қолганлари ўрта 
бўғин тиббий ходимлар. Улар-
нинг саъй-ҳаракати билан 3331 
нафар бемор даволаниб чиқ-
ди. Жами минтақада 3395 на-
фар одамда Covid-19 хасталиги 
аниқланган, 2355 нафарида 
касалликнинг белгилари сезил-
маган.

Минтақавий 
коммуникациялар хизмати.

 – КВИга қарши кураш ва эпидемияга қарши чора-тадбирлар-
да қатнашган соғликни сақлаш ходимларини рағбатлантириш 
учун, хавф даражасига қараб 212,5 мингдан 850 минг тенгегача 
ойлик ёрдам пули тўланади. Давлат раҳбарининг 2020 йил 1 
сентябрдаги Қозоғистон Халқига Мактубида белгиланган вази-
фаларга  мувофиқ, рағбатлантирувчи ёрдам пулини тўлаш 2020 
йил охиригача давом этади. Бунинг учун республика бюджетидан 
150 миллиард тенгегача маблағ ажратилади. Бундан ташқари, 
коронавирус инфекцияси ёки вирусли пневмонияга чалинган ёки 
касалликдан вафот этган тиббиёт ходимига Давлат ижтимоий су-
ғурта жамғармаси томонидан бир марталик ижтимоий нафақалар 
тўланади, – деди Асқар Мамин. – COVID-19га қарши курашда иш-
тирок этган 7 688 тиббиёт ходимига коронавирус инфекцияси ёки 
вирусли пневмонияга чалингани боис Давлат ижтимоий суғурта 
жамғармасидан  бир марталик ижтимоий тўлов тўланди. 

Қозоғистонда 2023 йилдан 2025 йилгача шифокорларнинг 
ойлик маоши  босқичма-босқич оширилади. Бу ҳақда ҚР 
Соғликни сақлаш вазирлиги Республика соғликни сақлашни 
ривожлантириш марказининг бош директори Қанат Тўсекбаев 
маълум қилди.

– Давлат соғликни сақлаш дастурига мувофиқ, шифокорлар-
нинг ойлик иш ҳақини 2023 йилдан 2025 йилгача ошириш режа-
лаштирилган. 2017 йилда шифокорларнинг маоши 98 минг тен-
гени ташкил этган бўлса, бугунги кунда ўртача иш ҳақи 253 минг 
тенгени ташкил қилмоқда. Ва 2025 йилда биз уларнинг ўртача иш 
ҳақини 550 мингга етказишни режалаштирмоқдамиз,  – деди  Қ. 
Тўсекбаев. 

Қозоғистон  ҳозирги кунда 4122  врачга муҳтож. Хусусан, анес-
тезиолог-реаниматолог, терапевт, умумий амалиёт шифокори, 
лаборатория шифокори, акушер-гинеколог, юқумли касалликлар 
бўйича шифокорлар етишмаяпти. Ҳамширалар учун эса 8583та 
бўш иш ўринлари мавжуд.

Айни пайтда Қозоғистонда 2 618 киши коронавирусдан да-
воланмоқда. Улар орасида 107 нафари гўдак.

Мамлакатда 2 042 бемор касалхонага ётқизилган. 576 киши 
амбулатория шароитида даволанмоқда. 

«Умуман, 81 кишининг аҳволи оғир.  14 нафар беморнинг аҳво-
ли ўта оғир. 12 бемор нафас олиш аппаратига уланган», дейилади 
ҚР Соғликни сақлаш вазирлиги  хабарида.

Қозоғистонлик олимлар кўзи ожизлар  учун махсус мосла-
ма яратди.

«Болашақ» битирувчилари Абдилда Шаменов, Нурбек Енсе-
баев ва ихтирочи Ғалимжан Ғабдрешов  кўзи ожизларга ёрдам 
берадиган «SEZUAL» стартап лойиҳасини ишга туширишди. Ҳо-
зирда гуруҳ аъзолари билан биргаликда улар дунёда муқобили 
йўқ   ноёб қурилмани кашф қилишди, дея  хабар беради Kazinform 
мухбири. 

– «Болашақ» дастури туфайли мен технологик инновациялар 
соҳасида энг жасур ғояларни амалга оширишга муваффақ бўлдим. 
Бизнинг «SEZUAL» лойиҳамиз кўзи ожизларнинг  кўришига имкон 
беради, –  деди Нурбек Енсебаев. Унинг сўзларига кўра, ушбу қу-
рилманинг кенг татбиқ этилиши кўзи ожизларнинг  ишлаб, жамият 
ривожига ўз ҳиссасини қўшишига имкон беради. 

«SEZUAL» –  кўзи ожизлар учун ёрдамчи қурилма. Бу кўзи ожиз-
ларга  ёрдамчисиз юриш  имконини  беради. Қурилма маълум бир 
чертиш ҳаракатлари ёрдамида атрофдаги нарсалар билан юқори 
импульслар орқали боғланади. Натижада атрофдаги нарсалар-
нинг шакли, материали, масофаси ва ҳаракат йўналиши ҳақида 
маълумот олинади.

Қозоғистон ахборот агентликлари 
маълумотлари  асосида.

Қишлоқ – халқимизнинг ас-
рий анъаналари, маънавий 
қадриятлари асраб-авайлаб 
келинаётган муқаддас маскан. 
Айниқса, ободлик, фаровон-
ликка интилиш, яратувчанлик 
ва бунёдкорлик фазилатлари 
айнан қишлоқ аҳлига хос. 

Президент Мактубидаги аграр 
соҳа ривожига қаратилаётган эъ-
тибор ҳам қишлоқ аҳлининг эзгу 
интилишларига кенг йўл очиш, 
қишлоқларимизни янада обод, 
халқимиз ҳаётини фаровон қи-
лишга қаратилгани билан муҳим 
аҳамиятга эга. Шунинг учун Мус-

тақилликнинг илк йиллариданоқ 
бу масалага алоҳида эътибор 
қаратилди. 

Президент қишлоқ хўжалиги-
нинг турли соҳаларида кластер-
ни ривожлантириш зарурлигини 
таъкидлаган эди. Дарҳақиқат, 
деҳқон ўзи етиштирган маҳсу-
лотни ўзи қайта ишлаши, шу 
орқали қишлоқда саноатни жа-
дал тараққий эттириши, ишлаб 
чиқаришнинг бошқа тармоқла-
рини ривожлантириши, хизмат 
кўрсатиш ва сервис соҳасини 
йўлга қўйиши, замонавий агро-
технологияларни жорий этишини 

давр  тақозо этмоқда.
Бундан ташқари, юртимизда 

сувни тежайдиган самарали тех-
нологияларни татбиқ этиш кенг 
рағбатлантирилмоқда. Томчила-
тиб суғориш жорий этилган хў-
жаликларга бериладиган ёрдам 
ҳам салмоқлидир. Оби-ҳаётдан 
унумли фойдаланиш учун ви-
лоятимиз деҳқонлари томчила-
тиб суғоришни кенг жорий этиб 
келмоқда. 

“Жанубий Қозоғистон” 
мухбири.

     � Саломатлик – туман бойлик

ªОЗОFИСТОНДА 2026 ЙИЛГА
 ªАДАР 435ТА ТИББИЙ-САНИТАРИЯ 

МУАССАСАЛАРИ ОЧИЛАДИ

Қозоғистонда 2026 йилгача 435та тиб-
бий-санитария бирламчи тиббий ёрдам 
муассасаларини очиш режалаштирил-
ган. Бу ҳақда ҚР Бош вазири Асқар Ма-
мин Парламент депутатларининг расмий 
сўровига жавоб берганда айтди.

ЎРТАЧА ИШ ҲАҚИ – 
550 МИНГ ТЕНГЕ БЎЛАДИ

ҚОЗОҒИСТОНДА 2 618 
КИШИ КОРОНАВИРУСДАН 

ДАВОЛАНМОҚДА

МУҚОБИЛИ ЙЎҚ ИХТИРО

 COVID-19: САҚЛАНГАН 
МУРОДГА ЕТАДИ 

ªИШЛОª РИВОЖЛАНСА – ЮРТ ОБОД БЎЛАДИ



Дубайда куб шаклидаги замонавий масжид очилди.

Туркистон шаҳрида “Ҳаёт” ва 
“Шифо” лойиҳалари яна бир бор 
амалга оширилди. Nur Otan пар-
тияси Туркистон вилоят бўлими-
нинг пандемияга қарши лойиҳа-
лари доирасида касалхоналарга 
31та сунъий респиратор ва 200дан 
зиёд дори-дармон жамламаси 
юборилди.

Бунга қадар “Ҳаёт” лойиҳаси бў-
йича 21та ускуна касалхоналарга ет-
казилган бўлса, 400 оилага “Шифо” 
орқали дори-дармон тарқатилган 
эди. Яъни партия ёрдамида сунъий 
нафас олиш ускуналари сони 52тага 
етди.

Партия филиалида ўтган мажлис-
да филиал раисининг биринчи ўрин-

босари Б. Тажибаев пандемияга қар-
ши кураш мақсадида “Биз биргамиз!” 
акциясини бошлагани, вилоятдаги 
43 мингдан зиёд оилага озиқ-овқат, 
34055 оилага 50 минг тенгедан пул 
берилганини маълум қилди.

Яқин келажакда яна 4852 оилага 
50 минг тенгедан бериш режалашти-
рилмоқда.

“Вилоят маслаҳати депутатлари, 
партия аъзолари ва бошқа тадбир-
корлар ёрдамида “Ҳаёт” лойиҳаси 
асосида 52та сунъий нафас олиш 
ускунаси сотиб олинди. Бундан таш-
қари, кам таъминланган 600 оилага 
“Шифо” лойиҳаси доирасида дори 
воситалари тарқатилди. Биз мамла-
катнинг фаол фуқаролари, тадбир-
корларга, “Jаs Оtаn” ёшлар қаноти, 
”Jas Turkistan” кўнгиллилар клуби-
дан бениҳоя миннатдормиз”, деди
Б. Тажибаев.

 
Вилоят минтақавий 

коммуникациялар хизмати. 

Айрим ҳокимларнинг давлат бюджети маблағи-
дан ноқонуний фойдаланаётгани маълум бўлди. 
Ушбу масала юзасидан Туркистон вилояти Одоб-
ахлоқ бўйича кенгаш қатор мансабдор шахслар-
нинг интизомий ишларини кўриб чиқди.

Хусусан, хизмат кўрсатувчи, яъни етказиб берувчи 
компаниялар томонидан мажбуриятлар тўла ҳажмда 
бажарилмаганига қарамай, Атамекен, Жана-су, Жили 
су, Қазибек бий қишлоқ округлари ва Жетисай тума-
нидаги Асиқата қишлоғи ҳокимлари асоссиз равишда 
бюджет маблағини (шартнома тузилгандан кейин 2-4 
иш куни ичида) уларнинг шахсий ҳисоб рақамларига 
ўтказиб, тўлов ҳужжатларини ҳам имзолашган.

Натижада, давлат хизматини обрўсизлантиради-
ган ҳуқуқбузарликларга йўл қўйиб, давлат харидла-
ри тўғрисидаги қонун талабларини қўпол равишда 
бузишди. Уларга “лавозимига лойиқ эмаслиги тўғри-
сида огоҳлантириш” шаклида интизомий жазо тайин-
лаш тавсия этилди.

Шунингдек, қонун ҳужжатларида белгиланган муд-
датларда судга мурожаат қилмаган Жетисай тумани-
даги қишлоқ округи ҳокими Ш. Дилдабековнинг “ишни 
ўз вақтида бажармаган компанияга нисбатан  давлат 
харидларининг инсофсиз иштирокчиси деб тан олиш 
тўғрисидаги жавобгарлиги” ҳам кўриб чиқилди. Ушбу 
иш бўйича Интизом кенгаши унга “жиддий танбеҳ” 
жазосини қўллашни тавсия қилди.

Йиғилишда Одоб-ахлоқ бўйича кенгаш раиси
А. Шилманов лавозимдор шахслар келгусида бундай 
камчиликларга ва қонунбузарликларга йўл қўймас-
лиги зурарлиги, шунингдек, қонуний ҳужжатлар та-
лабларига мувофиқ бюджет маблағларидан фойда-
ланиш ва сарфланиши кераклигига эътибор қаратди.

Шуни алоҳида таъкидлаш жоизки, ҳозирги вақтда 
прокурорнинг  тегишли назоратидан сўнг пудратчи-
лар  ишларни тўлиқ ҳажмда бажаришди, камчилик-
ларни бартараф этишди.   

Ерлан ЕРМАХАНБЕТОВ, 
Туркистон вилояти бўйича давлат 

хизмати департаменти мутахассиси.

Туркистон вилоятидаги барча иншоотларда са-
нитария талабларига риоя қилиниши жамоат назо-
рати аъзоларидан иборат махсус гуруҳ томонидан 
кузатилди. Рейдларга чиқиб, бош санитар шифо-
корнинг қарорини эътиборсиз қолдирганларга 
маъмурий чора кўрилмоқда. 53та тезкор гуруҳ ка-
рантин тартибида ишлаётган иншоотларга ташриф 
буюришди. 

Коронавирус тарқалишининг олдини олиш юзаси-
дан ўтказилган махсус рейд давомида тезкор гуруҳ 
корхоналарга бориб, тартибни бузиб, талабга бўйсун-
маганларга эслатма берди. 5 июлдан 10 октябргача 30 
мингга яқин иншоотни оралаган тезкор гуруҳ тартибни 
бузган 3701та иншоотни аниқлади. Маъмурий ҳуқуқ-
бузарлик тўғрисида баённома тўлдирилиб, 150 млн. 
217 470 тенге миқдорида жарима ундирилди. 

Тўй-маъракалар тақиқланганига қарамай, минтақа-
да баъзи фуқаролар келин тушириб, қиз узатиб, маро-
симларни ўтказишда давом этмоқдалар. Тезкор гуруҳ 
томонидан жами 236та оилавий  байрам тадбирлари 
аниқланиб, тантаналар тўхтатилди. 

Туркистон вилояти 
ҳокимининг матбуот хизмати.

Аллоҳ таоло маҳшар куни ҳожи-
лар, муллалар, сўфилар, ҳотамтой-
лар ва шаҳид ўлганларни қатор 
турғизиб қўйиб сўроқ қилармиш. 
Бу дунёда иззат-ҳурматда бўлиш 
учунгина ҳожи, мулла, сўфи, ҳотам 
бўлганларни ва шу мақсадда, шаҳид 
ўлганларни бир томонга, охиратда 
Яратганнинг марҳаматига сазовор 
бўлиш учунгина яшаганларни бир 
томонга турғизиб қўярмиш. Мол-
дунё, бойлик орттириш учун яша-
ганларга: «Сизлар у дунёда ҳожи 
ака, мулла ака, сўфи ака, мирза 
ака, ботир ака аталиш учунгина шу 
йўлни танладингиз. Энди бу дунёда 

у нарсалар йўқ. Сизларнинг у дунё-
ларинг, сурган давру давронларинг, 
шу билан бирга, мансабларинг ҳам 
тамом бўлди. Энди бу ерда иззат-
ҳурмат эмас, сўроқ берасизлар! Мен 
сизларга мол-дунё бердим, азиз умр 
бердим, нима учун энди сиз ана шу 
мол-дунёларингизни, азиз умрла-
рингизни дин йўли ва охират бу ёқда 
қолиб, бандаларни алдамоқ учун 
сарф қилдингиз?» деб айтармиш. 
Сўнгра, ҳалол ниятли, бир Худодан 
бошқа нарсани ўйламаган бандала-
рига: «Сизлар фақат менинг меҳру 
шафқатимга сазовор бўлиш учунги-
на азиз умрларингизни ва мол-дунё-
ларингизни сарф қилдингиз.

Мен сизлардан розиман. Сизлар 
учун марҳаматимни дариғ тутмай, 

тайёрлаб қўйган жойим бор –  мар-
ҳамат қилгайсизлар. Бундан ташқа-
ри, бу ерда – маҳшар ичида, гарчанд 
ўзлари яхшилик қилмаган бўлса ҳам, 
у дунёда сизларнинг қилган оли-
жаноб ишларингизга хайриҳоҳлик 
билдирган кишиларни учратсангиз, 
марҳамат, уларни ҳам ўзларингиз 
билан бирга олиб киринглар ва 
меҳр-шафқат қилинглар!» дермиш.

Пайғамбаримиз саллаллоҳу алай-
ҳи васаллам ўзларининг ҳадиси 
шарифида: «Мин ла ҳаёун вала 
имонун лаҳв», – деган экан. Бунинг 
маъноси: кимда уят, ор-номус, ҳаё 
йўқ бўлса, унда имон ҳам йўқ, де-
макдир. Бундан ташқари, бизнинг қо-
зоқларда: «Ҳаё кимда бўлса – имон 
ҳам шунда» – деган мақол ҳам бор. 
Бу ҳадиси шарифдаги: «Алҳаёйи 
минал имон»га тўғри келади. Бас, 
шундан маълум бўлдики: уят деган 
нарсанинг ўзи имоннинг бир бўлаги 
экан. Ундай бўлса, уят деганимиз 
нима ўзи? Буни билмоқ керак! Бир 
уят борки: баъзи одамлар худди 
ёш болага ўхшаб нодонлик қилиб, 
оддий гапларни айтишга ҳам уялиб, 
тортиниб туришади. Ваҳоланки, 
унинг айтолмай турган гапида на 
шариатга, на ақлга ва на виждонга 
зид гап бор. Бундай қилиб ҳеч уяти 
йўқ нарсадан уялиш – нодонлиқдир. 
Чин маънодаги уят эса – ё шариатга, 
ё ақлга тескари иш қилинса ва шу 
билан киши обрўсига доғ тушадиган 
бўлса, буни уят деса бўлади. 

Бундай уят икки турли бўлади. Би-

ри шуки – одам ўзи уят бўларлик иш 
қилмайди-ю, бировнинг қилган уятли 
ишидан уялади. Бунинг сабаби, ана 
шу уятли иш қилган одамга нисба-
тан ачинганликдан бўлади. Бундай 
пайтда: «Ё тавба, мана бу шўрликка 
нима бўлди, энди бу ёғи нима бў-
ларкин?» деган каби бир аччиқ туйғу 
ҳалқумингга келиб тиқилади, унинг 
учун сени қизартиради. Иккинчиси 
шуки – қилган ишинг ҳам шариатга, 
ҳам ақлга, ҳам обрў- эътиборга зид 
бўлади; сен бундай ишни билмас-
дан, ё ғафлат босиб, ё эса нафс 
балосида қилиб қўясан. Мана буни 
чин маънодаги уят деса бўлади. 
Баъзан бундай қилмишингни бош-
қа киши пайқамаса ҳам, ўз ақлинг 
билан топиб, ич-ичингдан ачиниб, 
ўзингни ўзинг койийсан. Уялганинг-
дан ер ёрилмайдики, ерга кириб 
кетсанг; кишиларнинг юзига тўғри 
қараёлмайсан, азоб чекасан. Бунинг 
натижасида баъзан уятли кишилар 
уйқудан, иштаҳадан қолади, ҳатто, 
чидай олмай ўзини-ўзи ўлдирадиган-
лари ҳам бўлади. Уят – кишининг ор-
номуси, ўз ярамас фазилатларига 
қарши ички исёнидир.

Бундай пайтда тилингга тузукроқ 
бир сўз, бошингга тузукроқ бир фикр 

келмайди. Ҳатто, кўзингнинг ёши 
билан бурнингдан оққан сувни ҳам 
артолмай қоласан. Кўзингга ҳеч нар-
са кўринмайди. Шунчаликка бориб 
уялган, ўз айбига ўзи иқрор бўлган 
одамни, ўлганнинг устига чиқиб теп-
ган дегандек, таъна қилиш – ярамас 
одат ва бундай ишни одамгарчилиги 
йўқ кишилар қилади.

Шу кунларда менинг кўриб-билиб, 
муомала қилиб юрган кишиларим 
уялмоқ тугул, ҳатто, қизаришни ҳам 
билмайди. «Ҳа, хўп, биз айбдор 
дедик-ку, бўлди-да энди» дейди ё 
эса: «Хўп, хўп, бунга мен уятли бўла 
қолай, ўзингчи, ўзинг! Ўзинг ҳам бир 
вақт шундай қилмаганмидинг?» де-
йишади. Ё бўлмаса: «Фалончи ҳам 
бир тирикчилигини қилиб юрибди-
ку, ахир; фалон қилди, тугун қилди, 
ҳолбуки уникининг олдида меники 
ҳалво-ку!..» деб, ҳатто, даъво ҳам 
қилишади. Хўш, буни уялган киши 
дея оламизми? Борди-ю, уяти бор 
десак, ҳадис нима дейди бунга, ях-
шилардан қолган сўзлар нима дей-
ди? Қани, айтинг-чи: имони борми, 
йўқми бундай одамларнинг?!

Носир ФОЗИЛОВ таржимаси.

Тўлебий тумани ҳокими Б. Ўмар-
беков «Worldskils Kazakhstan – 
2020» миллий чемпионати ғолиб-
лари билан учрашди. Учрашув да-
вомида у ишчи касбини танлаган 
истеъдодли ёшларга қимматбаҳо 
совғалар ва ташаккурномалар топ-
ширди. 

– Сизларни чин дилдан муборак-

бод этаман ва туманимиз аҳолиси 
номидан миннатдорчилик билди-
раман. Ишончим комил, Россия 
Федерациясида ўтадиган «Worldskils 
Kazakhstan – 2020» миллий чемпио-
натида ҳам сизлар юртимиз шарафи-
ни муносиб ҳимоя қила оласизлар,– 
деди у. 

Ўз навбатида учрашув иштирокчи-

лари туман раҳбарига эътибор учун 
миннатдорчилик билдирдилар. 

Эслатиб ўтамиз, чемпионатнинг 
мақсади – ишчи касби мақомини 
улуғлаб, нуфузини ошириш. 

Ўтган йили бу чемпионатда 7 на-
фар тўлебийлик йигит-қиз чемпионат 
ғолиби бўлди. 

 Б. ДЎСМАТОВА. 

ЭЗГУЛИК ВА ХАЙР-САХОВАТ ТАДБИРИ ЖАРИМА –

Эр-хотиннинг уруши, дока рў-
молнинг қуриши, деган гап бор 
доно халқимизда. Агар оила қўр-
ғони ўзаро ишонч ва ҳурматга 
қурилган бўлса, бундай муаммо-
ларга ўрин қолмайди. Бироқ ҳар 
қандай оилада ҳам келишмовчи-
ликлар юз бериб, эр хотинни ёки 
хотин эрни тушунмай қолиши, 
майда жанжаллар бўлиб туриши 
табиий ҳол. Шунинг учун ҳам 
эр-хотиннинг урушини дока рў-
молнинг қуришига қиёслашади. 
Аммо доимий уруш-жанжаллар 
бир кун келиб ё эрни, ё хотинни 
жондан тўйдириши ҳам бор гап. 
Бунда асосан аёллар кўпроқ 
жабр кўришади. Шундай қисмат 
Феруза Собирова (исм-шариф-
лар ўзгартирилган)нинг ҳам ёруғ 
оламни бевақт тарк этишига са-
баб бўлди.

Ҳар бир қизнинг орзуси яхши 
бир оилага келин бўлиб, турмуш 
ўртоғи билан бахтли ҳаёт кечи-
ришдан иборат. Аслида аёлнинг 
чин бахти шу бўлса керак. Феруза 
ҳам барча қизлар қатори шундай 
орзу-умидлар оғушида 2016 йил 
сентябрь ойида Зафар билан бир 
ёстиққа бош қўйди. Яқинларининг 
қўшганинг билан қўша қаригин, 
ували-жували бўлгин, дея қилган 
дуолари ижобат бўлишига ишонги-
си келарди. Орадан икки йил ўтиб, 
келин-куёв икки хонали уй олиб, 
яшай бошлашди. Улар алоҳида 
уйга кўчиб ўтишди-ю, Зафарнинг 
феъл-атворидаги салбий жиҳат-
лар бўй кўрсата бошлади. Сабаб-
бесабаб жанжал чиқариб, Феруза-
ни урадиган одат чиқарди.

Эҳтимол ҳеч қаерда ишламай-
диган эркакка оила ташвишларини 
нозик елкасига олган хотинининг 
пул топиши ёқмагандир? Балки 
тиним билмай ошхонада ишлай-
диган Ферузанинг турмуш ўртоғига 
етарлича эътибор қарата олмагани 
Зафарнинг зардасини қайнатган-
дир? Аммо эр дегани бекорхўжа 
бўлганидан кейин аёл боши билан 
зўр бериб оила тебратишга ҳара-
кат қилаётган Ферузада нима айб? 
Эрнинг вазифасини зиммасига ол-
ган хотин ишдан сўнг уйда хотир-
жам дам олишни истаса-ю, бунинг 

ўрнига эр мушт ва тепкилар билан 
уни “мукофотласа!”.

Вазият шу даражага бориб ет-
дики, 2019 йил 21 май куни ярим 
тунда Зафар Ферузанинг икки қў-
лини сочиқ билан боғлаб, кабель 
илинадиган михга маҳкамлаб қўя-
ди. Бу ҳам етмагандай, хотинига 
шафқатсиз муомалада бўлиб, 
баданининг турли қисмларига зар-
балар беради. Феруза ҳар қанча 
уринмасин, боғланган қўлларини 
ечолмади. Зафар унинг қаршилик 
кўрсатишига ҳеч қандай имконият 
қолдирмаган эди. Танага етказил-
ган жароҳатлар битиб кетар, аммо 
қалбга етган жароҳатнинг битиши 
амри маҳол. Аёллик шаъни ва 
ғурури муттасил камситиб кели-
наётган Феруза ахийри жонидан 
тўйди. Зафарнинг сиртмоғидан 
озод бўлгач, ўз жонига қасд қилиб, 
шу орқали чекаётган азобларидан 
қутулиш мақсадида хонадоннинг 
орқа ҳовлисидаги тут дарахтига 
сиртмоқ илди…

Кимдир Ферузани иродаси бўш-
ликда айблар… Судда кўрсатма 
берган марҳуманинг онаси куёви 
Зафар қизига кун бермаслигини, 
сабабсиз жанжал чиқариб, Феруза 

ишлайдиган ошхонага бориб, ош-
хона электр тармоқларини узиб, 
таом тайёрлайдиган печларни 
бузиб ташлаганини куюниб гапи-
риб берди. Онаизор кўз ёшларини 
тиёлмай сўзида давом этаркан, 
бир куни ярим кечаси қўшниси 
уйига келиб, “Тез юринг, куёвингиз 
Зафар қизингизни икки соатдан 
бери уряпти, ўлдириб қўйиши мум-
кин”, деб уйғотганини, шундан сўнг 
қизининг уйига борганида, Зафар 
Ферузани бўғиб турганида аранг 
ажратиб олганини ҳам гапириб 
берди.

Бизнинг аёллар азалдан тоғдек 
бардоши, сабр-тоқати ва ақлу 
фаросати билан машҳур. Аёлга 
озгина эътибор ва меҳр бўлса бас. 
У шундан қувватланиб, оила қўр-
ғонини мустаҳкамлашга астойдил 
ҳаракат қилади. Бироқ ҳар қандай 
сабрнинг ҳам чегараси бор. Тўғри, 
Зафар хотинининг қотили эмас. 
Аммо айнан у Ферузанинг ўз жо-
нига қасд қилишига бош сабабчи. 
Шунинг учун ҳам суд ушбу жиноят 
ишини кўриб чиқиб, унга 5 йил муд-
датга озодликдан маҳрум қилиш 
жазосини тайинлади.

А. ҚУВВАТОВ. 

Раҳима Асқарова алламаҳал-
да эшик қўнғироғи чалинганидан 
ажабланди. Ҳадиксиради  ҳам. 
Турмуш ўртоғи бир неча ойки, 
хорижда. Шу кунларда келиб қо-
лиши ҳам мумкин... Ана шундай 
хаёллар оғушида эшик олдига 
келди:

– Ким?!
– Мен, тутинган акангиз Уч-

қунман, –  деган овоз келди эшик 
ортидан.

Аёл  эшикни очди. Одамгар-
чилик юзасидан манзират қилди:

– Қани, ичкарига марҳамат!
Учқун Сатторов бундан бир 

неча йил аввал Раҳима Асқаро-
ванинг опаси билан дорихонада 
бирга ишлаган. Учқун аёлнинг  
оқкўнгиллиги, самимийлиги, қўли 
очиқлигидан фойдаланиб, қарз 
сўрай бошлади. Олган пуллари-
ни айтилган муддатда қайтарди 
ҳам.

Орадан бироз вақт ўтгач, у бу-
тунлай аёлнинг ишончига кириб 
олди. Пуфакдай пуч гапларга 
лаққа тушган Раҳима опа даст-

лаб 300, бироз фурсат ўтиб, 700 
долларни унинг қўлига тутқазди. 
Аммо келишилган  вақт келган 
бўлса-да, пулни қайтариш ўрнига 
янги-янги важ-карсонларни рўкач 
қилаверди...

Хонадон соҳибаси, таомилга 
кўра, меҳмонларнинг олдига 
дастурхон ёзди. Унинг хаёлини 
«Худо инсоф бериб, омонатни 
олиб келибди», деган фикр чул-
ғаб олганди... 

Шўрлик аёл тунги меҳмон-
ларнинг мудҳиш режани амалга 
ошириш учун пайт пойлаётгани-
ни қаердан билсин!

Учқун гапни чувалаштириб 
ўтирмади:

– Биламан, синглим... Сиздан 
минг доллар қарзим бор. Роса 
уят бўлди. Олдингизда хижолат-
даман. Лекин ҳозир ҳузурингизга 
бошқа масалада келдик.

Раҳима унинг гапини бўлди:
– Сиз билан ўртамизда қиё-

матга қадар қоладиган ишдан бў-
лак яна нимаям бўлиши мумкин?

– Ҳазиллашдим, пулингиз  

чўнтагимда, –  деди  Учқун кўз-
ларини айёрона йилтиратиб. 
–  Лекин шошманг, –  у  чучмал 
индалло билан гапни давом эт-
тираркан, шеригига қараб  қўйди: 

– Мана бу одамнинг 12 сўтих 
участкаси бор экан, шуни сот-
моқчи.

Хонадон соҳибаси таажжуб-
ланди:

– Бунинг менга нима алоқаси 
бор? Қолаверса, ҳозир бизда ер  
оладиган даражада катта пул 
қаёқда дейсиз!

– Унда бундай қиламиз. Ҳо-
зирча сиз 1000 долларни олдим, 
деб тилхат ёзиб берасиз. Пу-
лингизнинг қолганини тўлай ол-
масам, яна битта тилхат ёзасиз, 
участка  сизнинг номингизга ўтиб 
кетади...

Раҳима  истар-истамай  тил-
хат ёзишга тутинди... Бу пайтда 
жиноий режани амалга ошириш 
учун қулай  фурсат келганди. Уч-
қуннинг ишорасини пайқаган  До-
ниёр қўйнидан  металл бўлагини 
чиқариб,  мезбон аёлга  ташлан-

ди.  Жоҳилларнинг бу хонадонга  
келишдан асосий мақсади аёлни  
ўлдириб, бор мол-мулкини олиб 
кетиш эди. «Тилхат ёздириш  
операцияси» бу йўлдаги тузоқ, 
аниқроқ айтганда, шубҳага ўрин  
қолдирмаслик учун қилинган иш 
эди. Жиноятчилар Раҳиманинг, 
«қизларим, қочинглар», деган 
сўзини  эшитгач, аёл уйда ёлғиз 
эмаслигини билишди.

Аёлнинг уч нафар вояга етма-
ган қизи  жоҳилларнинг ёвузли-
гидан нафас олишга ҳам  қўрқиб 
туришарди. Босқинчилар гувоҳ 
қолдирмаслик учун  ичкарига 
киришди... Бир муддат ўтиб, 
газ кўрсаткичини ёзишга келган  
дилер аёл туфайли жиноятчи-
ларнинг мақсади тўлиқ амалга 
ошмай қолди. 

Мазкур жиноят билан боғлиқ 
суд-тиббий экспертиза хулоса-
ларида  Р.  Асқарова ва унинг 
қизларига етказилган тан жаро-
ҳати уларни ўлим ҳолатига олиб 
бориши ҳам мумкинлиги қайд 
этилган. Яхшилар кўмаги билан 
барчасининг ҳаёти сақлаб қолин-
ди. Аммо энди улар ногирон бў-
либ қолишган. Бу тўрт тирик жон 

–  она-болаларнинг кейинги қис-
мати қандай кечади? Бир умрлик 
тан шикасталиги уларнинг кўнгил 
дунёсини барбод қилиб, юрак-
бағрини чексиз ситам, оғриқлар 
гирдобига ғарқ этмаслигига ким 
кафиллик бера олади?!

Жиноятчилар одил судлов-
нинг қора курсисида барча қил-
мишларига иқрор бўлишди. Ўша 
куни улар Р. Асқарованинг оила-
сига тегишли 3000 АҚШ доллари 
миқдоридаги маблағни ўмариб 
кетишган. Ушбу жиноят билан 
боғлиқ тафсилотлар жиноят иш-
лари бўйича Тўлебий туман  
судининг очиқ мажлисида кўриб 
чиқилди. Уларнинг иккаласи ҳам 
17 йил муддатга озодликдан маҳ-
рум этилди. Муддатидан норози 
бўлган жиноятчилар аппеляция 
шикоятини  вилоят судига йўл-
лашди.  Туман суди ҳукми  ўзга-
ришсиз қолди.

(Мақоладаги қаҳрамонлар-
нинг исм-шарифлари ўзгарти-
рилган).

                          Р. САБАЗОВ,
                 полиция майори.

� Суд залиданТУНГИ МЕ²МОНЛАР ТАЖОВУЗИ

  � Жиноят ва жазо

Инсон яралибдики, шайтони лаъин ундан бир қадам 
ҳам ортда қолмай, доимо таъқиб этиб юради. Унинг мақ-
сади битта –  қандай бўлмасин одам боласини йўлдан 
уриб, хонавайрон этиш, охир-оқибат ўчини олишдир. Бу 
ҳақда эшитмаган ёки ўқимаган киши деярли бўлмаса ке-
рак.

Шариф Муртазоев (исм-шарифи ўзгартирилди)  бу ҳақда 
эшитмаган бўлиши мумкинмас. Ёши элликка чиқиб, ҳаётнинг 
аччиқ-чучукларини анча-мунча татиб улгурган бу шахс, нима 
бўлди-ю шайтоннинг тузоғига илиниб қолганини ўзи ҳам сез-
май қолди. Йўқса, кичикроқ бўлса-да, бир лавозимнинг эгаси, 
яъни нуфузли ташкилотда  омбор мудири эди. Шунга яраша 
обрўси ҳам бўлиб, эл қатори оиласини боқиб келаётганида, 
шайтон кўрсатган йўлга оёқ қўйди-ю…

Умуман олганда унинг иши унчалик қийин эмас эди. Хизмат 
вазифасига, келтирилган  минерал ўғитларни юк хатларига 
асосан қайд қилиб олиб, кирим қилиш ва сақлаш, сўнгра ту-
манларга  тарқатиб, чиқим қилиш кирарди.

Дарҳақиқат, жорий йил  29 мартгача ишлар шу йўсинда 
давом этиб келди. Бироқ, айнан ўша куни омбор ҳовлисидан 
чиққан юк автомашинаси кўп ўтмай орқасига қайтиб келди. У 
билан бирга ҳуқуқни муҳофаза қилувчи органлар ходимлари 
ҳам кириб келишди. Аниқланишича, машинага ҳеч қандай 
ҳужжати бўлмаган 22 қоп минерал ўғити юкланган экан.

Ҳайдовчи билан унинг шериги шу куни вагонларда келган 
минерал ўғитларни ташиш билан банд бўлишганини,  хизмат 
ҳақи эвазига эса омбор мудирининг рухсати билан унга вақ-
тинча ёрдам бераётган укаси 22 қоп “селитра” берганлигини 
айтишгач, ушбу ҳолат юзасидан керакли ҳужжатлар расмий-
лаштирилиб, филиал омборида текширув ўтказиладиган 
бўлди.

Мутахассислар жалб этилиб, тафтиш бошланди. Минерал 
ўғитлардан камомад борлиги маълум бўлди.

Мудир шунча минерал ўғит қаёққа ғойиб бўлганлигини ай-
тиб беролмади.

Шундай қилиб, афсус, шайтон яна бир марта ўз мақсадига 
эришди. Натижада беш нафар шахс суднинг қора курсиси-
дан жой олди. Омбор мудирининг ёнида укаси, икки нафар 
ҳайдовчидан ташқари ўша куни омбор дарвозасида постда 
турган қўриқлаш бўлими ходими ҳам ўтиришар эди. У чиқиб 
кетаётган машинани текшириб кўришга эриниб, дарвозани 
очиб берган.

Инсонпарварлик тамойилларига асосан иш кўрган суд 
ҳайъати судланувчиларга нисбатан озодликдан маҳрум 
этиш эмас, ахлоқ тузатиш ишлари жазосини тайинлашни 
лозим топди. Бунда, албатта, корхонага етказилган моддий 
зарарнинг деярли тўлиқ қопланганлиги, судланувчиларнинг 
айбларига тўлиқ иқрор бўлиб, қилмишларидан пушаймон 
эканликлари, иш жойларидан ижобий тавсифланганликлари 
каби ҳолатлар эътиборга олинди. 

Б. МИРЗО.

ªуримай ªолган дока рўмол ШАЙТОН 
ТУЗОҒИГА 
ИЛИНИБ...



Шимкентда кўп қаватли уй ҳовлисида кабоб пиширишгани учун жарима тўлашди.

Турмуш чорраҳаларида

Янгича одат – анъанавий бўлмаган ва-
сиятномалар қолдириш бутун дунёга кенг 
тарқалмоқда. Кўплаб инсонлар нариги 
дунёга шунчаки кетмасдан, ўзининг сўнг-
ги хоҳиш-истагини нотариус тасдиқлаган 
васиятнома шаклида ёзиб қолдиряпти. Ай-
римлар учун ёқимсиз машғулот бўлса, бош-
қалари ўз яқинлари устидан кулиб, уларни 
сўнгги марта ҳайратга солмоқчи бўлади.

Японияда шундай васиятномалардан 400та-
сининг намунаси кўрсатилган китоб чиққан. Мана 
улардан айримлари: Акиро Локо. У ўлгач, тана-
сини куйдиришларини, кейин кулидан бир сиқим 
олиб, қариндошларининг Киота-Токио тезюрар 
поездига чиқишини васият қилган. Токиога етиб 
келгач, таксида пойтахт маркази Гиндзага келиш-
лари зарур. Марҳум уларнинг ўша ердаги кафеда 
ўтиришларини, сўнгра шу атрофдаги энг чиройли 
дарахтни топиб, унинг тагига сепишларини ёзиб 
қолдирган.

Такаси Мудзияма исмли бошқа бир япон, ўзи-
нинг энг эзгу орзуси – болалари билан 3 минг 
метр баландликдаги тоққа чиқиш эканлигини 
айтиб келарди. Аммо, ёши ўтиб, бу ниятига етол-
маслигига кўзи етгач, қавмларига антиқа васият 
ёзиб қолдирди. Яъни, вафот этгач, қариндошлари 
у йиққан тоғ чўққилари суратларини кўриб чиқиш-
лари, қай бири ёқиб қолса, альпинистлар жиҳоз-
лари билан қуролланиб, унинг жасадини ҳам ўша 
чўққига олиб чиқишларини васият қилди.

ТАЪЗИЯГА ШАҲМАТ КЎТАРИБ

Буюкбританиялик Патрик Ротт ўз васиятнома-
сида шахсий душманларининг рўйхати, манзил 
ва телефон рақамларини ёзиб қолдирибди. У 
вафот этгач, қариндош-уруғлари рўйхатдаги ҳар 
бир шахснинг уйига бориб, улар Патрикка умр 
бўйи азоб берганлигини айтиши зарур. Патрик со-
биқ бошлиғи ҳақида алоҳида “айблов” ёзиб қол-
дирган: қариндошлардан кимдир ўша раҳбарни 
учратиб қолса, қулоғидан қаттиқ тишлаб олиши 
шарт.

Мексикалик Санчо Родригес эса васиятнома-
сида шаҳматни яхши кўришини қайд этди. Шу-
нинг учун унинг таъзиясига келган ҳар бир одам 
шаҳмат кўтариб келиши шарт эди. Родригеснинг 
сўнгги хоҳишига кўра, азага келганлар шаҳмат 
бўйича мусобақа ўтказишлари зарур бўлган. Му-
собақада ғолиб чиққан шахс Родригеснинг мол-
мулкига эгалик қилиши мумкин экан.

ДАФНМИ, ДИСКОТЕКА?

Малайзиялик тобутсоз Тео Хок Тиамнинг 
сўнгги истаги жуда ғаройиб. Васиятномасининг 
бир пунктида, дафн маросимида мотам кунида 
60-70-йиллардаги энг яхши эстрада қўшиқлари 
ижро этилиши зарурлиги ёзилган. Дафн ишти-
рокчилари унинг ўз қўли билан ясалган тобути 
атрофида шодиёналик билан қўшиқ куйлаши 
шарт эди. Тео уларга осон бўлиши учун кароокэ-
да ижро этиладиган қўшиқлар рўйхатини ҳам 
тузиб қолдирибди. Улар орасида Алла Пугачёва-
нинг ”Булут” номли қўшиғи ҳам бор. Шошилинчда 
малайзиялик тобутсоз рус қўшиқчисини қаердан 
билишини аниқлашга улгуришмади. Шунга қара-
май, марҳумнинг сўнгги хоҳишига мувофиқ, ўтган 
дафн дискотекаси икки соат давом этди.

НАРИГИ ДУНЁДА ҲАМ АВТОМОБИЛДА

83 ёшли Ҳиндистон фуқароси Тиагараж Пи-
ланнинг ягона қувончи автомобиль эди. Биринчи 
марта 13 ёшида рулга ўтирган Тиагараж умри-
нинг сўнгги кунигача автомобилдан ажралмади. 
Ўлими олдидан эса ўғилларига ажабтовур ва-
сиятнома қолдирди. Қадимий анъанага мувофиқ, 
Пиллан ўлгач, уни гулханда куйдиришлари керак. 
Аммо, у бир ўзи ёнишни хоҳламади. Васиятнома-
га мувофиқ уни 20та автомобилидан энг яхшиси-
нинг рули олдида ўтқазиб, ёқишди.

О. ҲАМРОЕВ тайёрлади.

Эрим автоҳалокатга йўлиққан кун 
уни ярим тунда уйга олиб келишган-
ди. Уни таниб бўлмасди. Шу боис бўл-
са керак, қоронғилик чўкиши билан шу 
манзара кўз олдимда гавдаланади-ю, 
юрагимни қўрқув босар, нафасим 
сиққанидан ўзимни қўярга жой топол-
май қолардим. Бора-бора тунлардан 
қаттиқ қўрқадиган, қоронғилик чўкиши 
билан қайларгадир бош олиб кетгим 
келарди. Тўртта болам ҳам кўзимга 
кўринмасди ҳатто. Бу аҳволимдан 
ташвишга тушган яқинларим табиб-
ларга олиб боришди, касалхоналарда 
ҳам даволатишди. Аммо бу дарддан 
қутулай демасдим. Ота-онам ёки опа-
ларимнинг олдида бўлсам, дардим 
унчалик билинмас, ўз уйимда болала-
рим билан ёлғиз қолдим дегунча, яна 
хуруж қиларди. 

Охир-оқибат уйимдан беза бош-
ладим. Ҳар куни шом тушай деганда 
тўрт боламни етаклаб, яёв бўлса-да, 
қўшни қишлоқда яшайдиган ота-
онамнинг уйига бориб олардим. Тонг 
отиши билан эса бешовлон тизили-
шиб, ортга қайтардик. Болаларимнинг 
сарсон-саргардон бўлаётганлигидан 
юрагим ачишса-да, бу дарддан халос 
бўлишнинг чорасини тополмасдим. 
Икки қишлоқ ўртасида қабристон бор 
эди. У ердан ўтсам ҳам, қайтсам ҳам 
эримнинг қабри кўриниб турарди. Йиғ-
лаб-йиғлаб нола қилиб ўтардим.

Бундай яшагандан кўра, мени ҳам 
ёнингизга чақиринг, дердим Худога 
шак келтириб. Бора-бора менинг ҳар 
куни тўрт болам билан ота-онамники-
да пайдо бўлаверишимдан янгаларим 
безиллаб қолишди. Ўртада гап кўпая 
бошлади. Ҳар сафар бўлди, энди 
ота-онамникига бормайман, дердиму, 
аммо шом тушиши билан юрагим-
ни номаълум қўрқув эгаллаб, ўзим 
билмаган ҳолда яна қўшни қишлоққа 
отланардим.

– Бундай юришингни бас қил, – 
деди бир куни отам ва узоқ насиҳат 
қилди.

– Кап-катта хотинсан. Ўзингни 
қўлга ол-да энди. Эри ўлган аёл бир 
сенми?

Отамнинг гапи юрагимга қаттиқ 
ботди. Ўлсам ҳам энди бу уйга кел-
майман, дедиму, болаларимни суд-
раб, ўз уйимга отландим. Ўша куни то 
қош қорайгунча зўрға чидадим. Нима 
қилиб бўлса-да, шу уйдан кетишни 
истардим. Болаларимга қарадим. 
Иккитаси аллақачон ухлаб қолган. 
Катта қизим билан ўғлим телевизорга 
термулиб ўтиришибди.

– Мен бир жойга бориб келсам 
қўрқмайсизларми? – дедим ҳеч нар-
сани ўйламай.

– Йўқ, – деди телевизорга қизиқиб 
кетганиданми, ўғлим менга қарамай. 
Аммо қизимнинг юзида ташвиш кў-
ринди.

– Тез қайтасизми? Бувимникига 
бормайсизми? – деди хавотирланиб.

– Тез қайтаман, – дедиму, ўзимни 
эшикка урдим. Болаларимни ёлғиз 
ташлаб кетаётганлигимни ҳам ўйлаб 
ўтирмай, ота уйимга пиёда жўнадим. 
Хаёлимда фақат уйимга тезроқ етиб 
борсаму, тунги қўрқувлардан халос 
бўлсам, деган ўй бор эди. Ярим йўлга 
етмасимдан атрофни тун зулмати 
коплади, қўрқувим баттар кучайди. 
Қабристон олдидан ўтаётганимда ўша 
томондан таралаётган аллақандай 
ёғдудан кўзим қамашиб кетди. Қаб-
ристон гўё яхлит, бир бутун думалоқ 
шардек товланарди. Анқайиб, турган 
жойимда қотиб қолдим. Эримнинг қаб-
ри устида жуда узун бўйли бир кимса 
тургандек туюлди. Синчиклаб тикил-
сам, эримга ўхшайди. Аммо бўйи ни-
ҳоятда узун. Ич-ичимдан ўша томонга 
югуриб бориш, эримнинг қўлларидан 
тутиш истаги туғилди. Ҳеч нарсани 
ўйлаб ўтирмай, ўша томонга талпин-
дим. Аммо шу пайт кутилмаганда икки 
киши шахд билан қўлтиғимдан уш-
ладида, мени орқага – уйим томонга 
шиддат билан судраб кета бошлади. 
Мен уларнинг қўлида деярли оси-
либ қолгандим. Бошимни кўтариб, 
юқорига қарашга қанчалик уринмай, 
уларнинг юзини кўролмасдим. Бил-
ганим шу эдики, уларнинг ҳам бўйи 
жуда узун. Ўша номаълум кишилар 
тун қоронғисида деярли мени судраб 
уйимга олиб келишди-да, дарвозани 
очиб, ҳовлига киритиб юборишди. Бор 
бўйим билан бетон йўлакка йиқилиб 
тушдим. Юзим шилиниб, бурним қо-
най бошлади.

3ўpғa ўрнимдан туриб, уйга кирсам 
қизим билан ўғлим қўрқиб, йиғлаб ўти-
ришган экан. Мени кўришлари билан 
бағримга ўзларини отишди.

Нега ҳамма жойингиз қон? – деди 
қизим ҳайрон бўлиб.

– Қоронғида йиқилиб тушдим, – 
дедим ёлғон гапириб. Аммо бояги во-
қеалар тушимда рўй бердими, ўнгим-
дами, англолмай, карахт эдим. Ҳамон 
нур сочаётган ёғду ичида эрим гоҳ 
жилмайиб, гоҳ хўмрайиб тургандек 
туюлар, унинг ўлганлигини сира-сира 
тан олгим келмасди. Қизим билан ўғ-
лимга жой тўшаб, ўрнига ётқиздим-да, 
ташқарига чиқиб юз-қўлимни ювдим. 
Аммо мени ҳайрон қолдирган нарса – 
энди юрагимни ваҳм босмас, тун зул-
мат вайрон бўлган кўнглимни қўрқувга 
солмаётганди. Ўша куни жуда тиниқиб 
ухладим. Аммо эртаси куни ўрнимдан 
турай десам, оёқ-қўлимда мажол йўқ, 
танам гўё бошқа бировга тегишлидек 
ўзимга бўйсунмасди.

– Қизим, – дедим бақириб. Аммо 
овозим ҳам чиқмади. Ҳатто тилим но-
мига бўлса-да, бир кўтарилиб тушма-
ди. Кўз ёш тўкканча то қизим олдимга 
келмагунча индамай ётавердим.

– Ойи, мен мактабга кетаяпман, 
яхши қолинг, – деди қизим ҳеч нарса-
ни сезмай. Кўзим билан имо қиламан, 
қани энди тушунса.

– Нега бошқача бўлиб қолдингиз? – 
дейди қиқир-қиқир кулиб. 

Яхшиям шу пайт овсиним келиб 
қолиб, ҳолимдан хабар топди. Дарҳол 
уйдагиларимга хабар бериб, мени ка-
салхонага олиб боришди.

–Жуда қаттиқ қўрқув натижасида 
шундай бўлган, – дейишди докторлар 
ташҳис қўйишиб. 

– Аста-секин тузалиб кетади.
Шундан сўнг касалхонада бир 

қанча вақт даволандим. Кейин уйга 
жавоб беришди. Мен жуда секинлик 
билан ўзимга кела бошлагандим. 
Орадан икки ой вақт ўтган бўлса-да, 
энди-энди қўлларимни қимирлатиб, 
зўрға қаддимни кўтариб ўтирардим. 
Жуда секинлик билан тузалаётганим-
дан юрагим сиқилган пайтларда «уй-
дан безор бўлганим учун Худо мени 
шундай қилиб уйга боғлаб қўйдими-
кан ё» деган хаёлга ҳам борардим. 
Аммо нима бўлганда ҳам дилимдаги 
қўрқув, ҳавотир, ваҳима ўрнини осу-
далик, тақдирга тан бериш ва шукро-
налик ҳисси эгаллаганди.

Агар ўша куни қабристондаги ёғду 
ва бўйи баланд кишилар мени қай-
таришмаганда, уйда ёлғиз қолган бо-
лаларим бирор фалокатга йўлиқиши 
ёки ўзим ҳам бирор бахтсизликка дуч 
келишим мумкинмиди. Ахир бир ях-
шининг ёмони, бир ёмоннинг яхшиси 
бор, деб халқимиз бежиз айтишма-
ганда. Энг муҳими, тундаги қўрқув 
мени бутунлай тарк этганди. Оёққа 
тура бошлагач, болаларимни олиб 
эримнинг қабрини зиёрат қилиб кел-
дик. Қизим унинг бош томонига бир 
туп атиргул экиб қўйди. Ҳайрон бўлиб 
қарагандим.

– Дадам шу атиргулни яхши кўрар-
дилар, – деди мўлтираб.

 Ҳа, ростдан ҳам эрим мен қўшни 
қишлоқдаги дугонамдан топиб келган 
мана шу тўқ қизил атиргулни жуда ях-
ши кўрарди.

Шу атиргулдан ҳовлимизни айлан-
тириб экамиз, – дерди орзу қилиб. 

Сал қолса, ўзим билан ўзим бўлиб, 
эримнинг шу орзусини ҳам унутай 
дебман. Энди у ҳавас билан қурган 
уйимизнинг ҳовлисини севган атир-
гуллари билан тўлдириб ташлайман. 
Энди ҳеч қачон эримнинг руҳини бе-
зовта қиладиган ишлар қилмайман.

Чунки, ўша мен телбадек уйдан чи-
қиб кетган куни эрим болаларимиздан 
қаттиқ ҳавотир олиб, мени огоҳлан-
тирган ва кўзларимни мошдек очиб 
қўйганди. Бунинг учун ундан бир умр 
миннатдорман.

        
Маҳфузанинг сўзларини 
С. МИРЗО оққа кўчирди.

� Синоат � Ажойибот

ªАБРИСТОНДАГИ 
ЁFДУ

Эрим билан севишиб турмуш қургандик. Қайно-
намнинг уйида олти йил яшагач, aлоҳида уй қилиб кў-
чиб чикдик. Уйимизнинг ҳали битмаган жойлари жуда 
кўп бўлса-да, алоҳида уйимиз борлигидан ниҳоятда 
қувондик.

Шинамгина ҳовлимизга гоҳ эрим, гоҳ мен кўчат олиб 
келиб ўтқаздик. Тўртинчи фарзандимиз янги уйимизда 
туғилди.

– Ҳам суннат, ҳам уй тўйи қиламан, – дея орзу қи-
ларди эрим. Аммо тўсатдан унинг орзулари ушалмади. 
Ўғлимиз бир ярим ёшга тўлганида турмуш ўртоғим 
автоҳалокатда бу ёpyғ оламни тарк этди. Аввалига бу 
воқеалар гуё тушимда рўй бераётгандек қаттиқ гангиб 
қолдим, карахт бўлиб юрдим. 

Эримнинг маросимлари ўтиб, тўрт бола билан ҳувил-
лаган уйда мунғайиб колгач, бу мен учун нақадар катта 
йуқотиш эканлигини ҳис қилиб, телбага айландим, гўё.

ОДДИЙ ЎЛИМ. 

Поччахон Бобохўжаев Ибота қишлоғи-
да 1925 йили туғилган. Болалик йиллари 
Тошкентнинг Бешоғочидаги болалар уйи-
да ўтди. Уруш бошлангач, 1943 йилнинг 
апрелида фронтга отланади. Ҳамқиш-
лоғи Сайфулла Сайфуров билан ҳарбий 
тайёргарликни бирга ўтайди. Украина 
фронти таркибида 379-ўқчи полкда жанг 
қилади. 

Бир куни қўмондонлик Поччахонни рус 
аскари билан разведкага жўнатади. Са-
фар муваффақиятли якунланиб, полк ўта 
муҳим стратегик маълумотга эга бўлади. 
Шу жасорати учун қўмондонлик уни «За 
отвагу» медали билан мукофотлайди. 

Кунларнинг бирида пистирмада ётган 
фашистлар пиёда аскарларни ўққа тута-
ди. П. Бобохўжаевга ўқ тегиб, оғир жаро-
ҳатланади. С. Сайфуров дўстига ёрдамга 
шошилади. Дайди ўқ каскани тешиб 
ўтган экан. С. Сайфуров жанг майдонида 
ҳалок бўлган дўстининг ҳужжатлари-
ни олиб, шох-бутоқлар билан «дафн» 
этади. Полк душманни таъқиб қилишда 
давом этади. Бир неча соатдан сўнг кўп 
қон йўқотган П. Бобохўжаев ўзига келиб, 
судралиб юра бошлайди. Шу алфозда 
у бир неча соат эмаклагач, тасодифан 

ортидан келаётган аскарлар уни топиб 
олиб, санбатга жўнатишади. Шу орада 
П. Бобохўжаевнинг уйига фронтдан «қора 
хат»  бориб ҳам улгуради, онаси ва қа-
риндошлари мотам тутишади.

1944 йилнинг кузида П. Бобохўжаев 
саломатлиги панд бериб, уйига қайтари-
лади. 

Оила соҳибаси Аяш Мирзамуродова 
болаликдан китобга меҳр қўйган, билим-
га чанқоқ инсон эди. Қишлоқ мактабида 
ўқиб юрган кезлари ўқитувчилар етиш-
мас, кўпчилик фронтда эди. Тушгача 
мактабда таълим олиб, тушдан сўнг бош-
ланғич синфларга дарс берарди. Уруш-
дан сўнг Поччахон Бобохўжаев билан 
оила қуришади. Поччахон ака биринчи 
шофёрлардан эди. Аяш Мирзамуродо-
ва эса қишлоқда очилган дастлабки ва 
ягона кутубхонада мудиралик вазифа-
сини бажариб, 40 йил фаолият юритади. 
Улар 5 нафар фарзанд тарбиялаб вояга 
етказишади. Олимжон, Маҳаммаджон, 
Неъматжон, Раҳимжон, Ҳакимжон. Ои-
лада фарзанд тарбиясига катта эътибор 
берилганлиги боис, барчаси олий маълу-
мотли бўлишган. 

Поччахон Бобохўжаев фарзандла-

рининг камолини кўролмади. 1978 йили 
август ойида фожиали оламдан ўтади. 
Аяш Мирзамуродова эса 1982 йили оғир 
хасталикка чалиниб, вафот этади. Улар-
нинг тўнғич фарзанди Олимжон ҳам оғир 
хасталик туфайли вафот этган. Иккинчи 
ўғил – Маҳаммаджон Тошкент политехни-
ка институтини энергетика ихтисослиги 
бўйича тамомлаб, қишлоқдаги хўжаликда 
самарали меҳнат қилади.

Поччахон ака ва Аяш опаларнинг 
учинчи фарзанди Неъматжон Тошкент 
давлат университетини тамомлаб, Тош-
кент тўқимачилик ва енгил саноат инс-
титутида ўқитувчи бўлиб меҳнат қилади. 
Москвада аспирантурада ўқийди.

Олимлик даражасини ёқлайди. Раҳим-
жон Тошкент политехника институтини 
аълога тамомлаб, Москвада номзодлик 
диссертациясини ҳимоя қилади. 1991-
2015 йилларда «Иссиқлик энергетикаси» 
кафедрасига мудирлик қилади. 2015 йил-
да олий ўқув юртида докторлик диссерта-
циясини ҳимоя қилади. Айни пайтда про-
фессор Раҳимжон Бобохўжаев Тошкент 
давлат техника университетида «Атом 
энергетикаси» кафедрасига мудирлик 
қилмоқда. 

Кенжа фарзанд Ҳакимжон 1982 йили 
Тошкент тўқимачилик ва енгил саноат 
институтини тамомлаб, қадрдон қишло-
ғида турли масъул лавозимларда меҳнат 
қилади. Қайта қуриш даврида колхоз раи-
си Абдужаббор Шаропов тавсияси бўйи-
ча қишлоқда замонавий ун комбинатини 
қуриб, ишга туширади. Бугунги кунда Ҳа-
кимжон Бобохўжаев хусусий тадбиркор, 
янги иш ўринларини яратган. 

Олимжон ҚОСИМ ўғли.
Суратларда: Поччахон ва Аяш Бо-

бохўжаевлар.  

1. Таомни биргаликда ейишда 
барака бор (Ибн Можа).

2. Бисмиллоҳ билан ейилган 
таомда барака бўлади (Ибн Мо-
жа).

3. Барака овқатнинг ўртасига 
тушади. Шунинг учун ҳам чети-
дан енг, ўртасидан еманг (Тер-
мизий).

4. Саҳарда ва саҳарлик таоми-
да барака бор (Табароний).

5. Таомдан олдин ва кейин қўл-
ларни ювиш уйдаги баракани орт-
тиради (Шуйба).

6. Қайноқ овқатда барака бўл-
майди (Дайламий).

7. Асалда барака ва шифо бор 
(Ғофилин).

8. Сиркада, сутда, хурмода ба-
рака бор (Ибн Можа).

9. Ризқига рози бўлганнинг 
баракаси ортади, рози бўлмаган-
нинг баракаси камаяди (Аҳмад).

10. Олди-сотдида кўп қасам 
ичиш молнинг баракасини кетки-
зади (Муслим).

11. Тижоратда барака бордир, 
унга ёлғон, хиёнат аралашса, ба-
рака кетади (Бухорий).

12. Барака буюкларингизда 
(Рафиий).

13. Биринчи  боласининг қиз 
бўлишлиги хотиннинг баракоти-
дандир (ибни Асокир).

14. Қиз бола баракотлидир 
(Дайламий).

15. Боласиз уй баракасиздир 
(Абушайх).

16. Уйнинг яхшилиги ва барако-
ти кўпайиши учун уйга кирганинг-
да уй одамларига салом бергин 
(Ҳаротий).

17. Дуо умрнинг баракасини кў-
пайтиради (Термизий).

18. Қуръон ўқиладиган уйнинг 
баракаси ортади, Қуръон ўқил-
майдиган уй бебарака бўлади 
(Доримий).

19. Мусофир мингта барака ва 
мингта раҳмат билан келади (Ни-
собул ахбор).

20. Уйидан вақтли чиққаннинг 
ишида барака бўлади (Баззор).

21. Йўлчиликка чиқиб, бирода-
ри билан видолашгач, уларнинг 
дуоси билан баракага эришади 
(Дайламий).

22. Ота-онасига хизмат қилган-
ларнинг умри баракали, уларга 
қарши борганларники баракасиз 
бўлади (Ислом ахлоқи).

23. Муҳаммад исмли уй ва жой-
да барака бўлади (Дайламий).

24. Бомдод намозининг сунна-
тини уйда ўқиш, ризқнинг барако-
тига сабаб бўлади (Имоду ислом).

25. Намоз ўқийдиган кишининг 
ризқи баракали бўлади (Кутуби 
Ситта).

26. Ваъдали олди-сотдида, 
қарзни беришда ва арпа аралаш-
тирилган нонда барака бор (Ибн 
Можа).

27. Уйда чиқиндиларнинг бў-
лишлиги баракасизликка сабаб 
бўлади (Дайламий).

28. Фосиқ ва судхўрларнинг 
даромадида барака бўлмайди 
(Дайламий).

29. Бир жамоада бири гапириб 
турганда қолганлари тинч турма-
са, у жой баракасиз бўлади (Бай-
ҳақий).

Улуғбек СУЛТОНОВнинг 
«Ризқ ҳақида рисола» 

китобидан.

� Ортда қолган из яхши 

БОБОХЎЖАЕВЛАР 
СУЛОЛАСИ

Кентовнинг Янги Иқон қишлоқ округи маркази – Ибота қишлоғида Бо-
бохўжаевлар оиласини танимайдиганлар камдан-кам. Оила меҳнатсевар-
лиги, маърифатпарварлиги маданияти, муомаласи билан шуҳрат қозонган. 
Хонадон соҳиблари УВУ фахрийси Поччахон ота билан маърифатпар-
вар  Аяш она беш нафар ўғилни тарбиялаб, вояга етказган. 

P.S. Ўтган асрда яшаб кўп 
қийинчиликлар кўрган, 

бирга ҳаёт кечириб умргузаронлик 
қилган Поччахон ака ва Аяш опа-
нинг фарзандлари ҳаёт йўли билан 
таништиришдан мақсад – эллик 
йилда эл янги, шаҳарлар боқий, 
умр ўткинчи эканлигини эътироф 
этиш. Бугунги авлод ўз аждодла-
рини, ота-боболарини, уларнинг 
шонли ҳаёт йўлини ўрганиб, эъ-
зозлаб ҳурматлаши даркор. Шунда 
авлодлар бирлиги ва ворисдошлиги 
ҳикмати кучга кирган бўлади.  

Бараканинг 29та омили
Исломий адабиётларда саҳиҳ манбаларга кўра бараканинг ни-

маларда экани қуйидагича баён этилган:

Китоб ўқишнинг энг қи-
зиқарли  фактлари:
� Яхши ёзадиган муал-

лифларнинг китобини ўқиб 
чиқсангиз, яхши гапиришга 
одатланасиз.

Ф. Вольтер.
�  Маданият – ўқиган 

китобларингизнинг сони 
билан эмас, балки уққанла-
рингиз билан ўлчанади. 

Фозил Искандер.
�  Қанча кўп ўқисангиз, 

шунча камроқ тақлид қи-
ласиз. 

Жулес Ренард.
� Одамлар икки тоифага 

бўлинади: 
китоб ўқиган ва ўқиган-

ларни тинглайдиганлар.
Bербер Бернард.

� Томчилар йиғилиб, кўл 
бўлгани каби, ўқиш орқали 
билим дарёси ҳосил бўлади. 

В. Даҳл.
� Тана учун машқ керак 

бўлгандек, онг учун ўқиш 
керак.

 Жозеф Aддисон.
�  Китобларни ёқишдан 

ёмонроқ жиноятлар мав-
жуд. 

Масалан, уларни ўқимас-
лик. 

Рай Брейдбери.
� Aқлли бўлиш учун 10та 

китоб ўқиш кифоядир, аммо 
уларни топиш учун сиз 
минглаб китобларни ўқи-

шингиз керак.
� Китоблар – вақт тўл-

қинлари бўйлаб юриб, қим-
матли юкларни авлоддан-
авлодга кўчириб оладиган 
хаёллар кемасидир.

Френcис Бэкон.

� Китобларга ишонинг, 
улар энг яқин дўстдир. За-
рур ҳолларда улар жим бў-
либ қолишади ва агар керак 
бўлса, дунёни сизга очиша-
ди.
� Яхши китоб айсбергга 

ўхшайди, етти-саккизтаси 
сув остида яширинади.

 Эрнест Хемингуэй. 

Мутолаа сирлари

Туркистон шаҳрида 1960 
йил таваллуд топиб, Алишер 
Навоий номли мактабда 
т а ҳ с и л о л г а н ,  и қ т и с о д 
фанлари номзоди, доцент, 
ички ишлар подполковниги 
Рустамбой Нишонбой ўғли 
Диметов Тошкентдаги авто-
мобиль йўллар институти 
ҳамда Ўзбекистон ички иш-

лар вазирлиги академияси-
да таҳсил олган.

Меҳнат фаолиятини 1995 
йили Ўзбекистон ички ишлар 
вазирлиги академиясининг 
ҳарбий хизмат ва махсус 
тактик тайёргарлик кафед-
раси ўқитувчиси сифатида 
бошлаган. Кейин шу ака-
демияда катта ўқитувчи, 
кафедра доценти, кафедра 
раҳбари ўринбосари лавози-
мида меҳнат қилди. 

32 та д ан з и ё д и лмий 
мақолалари чоп этилган. 
Рустамбой Нишонбой ўғли 
и қ т и д о р л и  у с т о з - о л и м 
бўлиш баробарида самимий, 

инсонпарвар, ҳалол ҳамда 
тўғрисўз инсон эди. Мана, 
бир неча ойдирки, бу инсон 
жисмонан орамизда йўқ 
бўлса-да қалбимизда руҳан 
барҳаёт. 

Рустамбой Нишонбой ўғ-
ли  А. Навоий номли мактаб-
нинг фахр-ифтихори ҳам-
дир. 

Хайрулла ШОМУРОДОВ,
А. Навоий номли 

мактабнинг 
фахрий устози,

 Туркистон шаҳрининг 
ибратли фуқароси.

ТУРКИСТОНЛИК 
ИҚТИДОРЛИ ОЛИМ

� Хотира – муқаддас, қадр – абадий

Шаҳноза УСМОНОВА.

Бош муҳаррир учун ----  Муроджон АБУБАКИРОВ. Муассис: Туркистон вилояти ҳокимлиги.
Мулк эгаси – "Жанубий Қозоғистон вилоят ижтимоий-сиёсий газетаси 

таҳририяти" масъулияти чекланган биродарлиги.
� Мақола лар, эъ лон ва 

бил ди рув  лар да ги факт ҳам да 
да лил лар нинг тўғри ли ги учун 
му ал ли ф лар, рек ла ма ва эъ лон 
бе рув чи лар ма съул дир.
�  Фой да ла нил ма ган ма қола-

лар га ёз ма жа воб қай та рил-
май ди.

Инсон ва жамият
№ 94 (2869), сешанба, 
20 октябрь 2019 йил.
Janubiy.kz

Тажрибали раҳбар Дил-
мурод Қўрғонбоев етак-
чилик қилаётган «Динму-
хамед» деҳқон хўжалиги 
пахтакорлари ўтган йили 
1200 гектарда «оқ олтин» 
етиштиришган бўлса, бу 
йил – 300 гектарда. Саба-
би нимада? 

– Дилмурод Тожимат 
ўғли, майда деҳқон хў-
жаликларини бирлашти-
риб,  давлатдан турли 
имтиёзлар оляпсизлар. 
Пахта майдонларининг 
бирдан камайиб кетиши 
боиси нимада?

 – Боиси – пахта хомашё-
си нархининг тушиб кетган-
лигида.  Бизда асли 285та 
хусусий хўжалик бирлашган 
эди. 150 нафари алоҳида 
ажралиб чиқди. Бу йил жа-
ми  1180 гектар майдонда 
деҳқончилик қилиб, шунинг 
300 гектарида пахта экдик. 
Ўтган йили пахта тоннаси-
нинг нархи 150 минг тенге 
эди. Кўп деҳқонлар даро-
мад ололмай қолиб, бу йил 
пахта экишмади. Жорий 
йилда таваккал қилиб  пах-
та экканлар эса бу йилги 
тоннасига  130 минг тенге 
нархдан ҳайрон. Хомчўт 
қилиб кўрайлик. Гектаридан 
20 центнердан ҳосил олин-
са ҳам, даромад харажат-
ларни оқламайди. Ер шудго-
ри, чигитни экиш, суғориш, 

ғ ўзага  ишлов 
бериш, пахтани 
териш каби жа-
раёнлар барча-
си маблағ талаб 
этади. 

– “Оқ олтин”-
ни қай усулда 
т ермо қ д ас и з -
лар?

– «Қаюм»нинг 
комбайнлари ёр-
дамида. Бу те-
рим агрегатлари 

уч ғилдиракли тракторларга 
тиркалади. Кўрсаткичлари 
яхши, нархи мақбул. 

– Пахтадан ташқари 
яна  қандай экин етишти-
ряпсизлар? 

–  Полиз экинлари, буғ-
дой, сабзавот, маккажўхори 

етиштиряпмиз, боғдорчилик 
билан шуғулланяпмиз. Мак-
кажўхорининг ҳар гектари-
дан 1 млн. тенге даромад 
оляпмиз. Умуман, бу йил 
сабзавот-полиз маҳсулотла-
ри даромади чакки бўлма-
ди. Лекин, пахта хусусида 
бундай деб айтолмайман. 
Келаси йили пахта ё экила-
ди, ё йўқ. 

– Обикор деҳқончилик 
масаласида нима айта 
оласиз? 

– Арис–Туркистон каналИ 
сувидан умид қилмаяпмиз. 
С-47-27 навли пахтани икки 
марта суғордик, холос. Дав-
латимизга раҳмат, 40 метр 
чуқурликдаги скважина қу-
дуқларнинг режадаги  20та-
сининг 10таси бу йил ишга 
туширилиб, экинзорларни 
суғордик. Шартномага кўра 
деҳқонлар фақат қудуқдан 
тортиб чиқариладиган сув-
га сарфланадиган  электр 
қуввати учун ҳақ тўлай-
ди.  Битта скважина қудуғи 
ўрта ҳисобда секундига 40 
литр сув чиқарса жами 100 

гектар майдонни оби-ҳаёт 
билан таъминлайди. 

– Таклифларингиз... 
– Деҳқонларга, сув таъ-

миноти масаласида Кен-
тов шаҳар ва вилоят ҳо-
кимлиги  кўпроқ эътибор 
қаратса. Агар сув бўлса, 
қадоқ қўлли  деҳқонларимиз 
ҳар қандай неъматни мўл-
кўл етиштириб, давлатимиз 
фаровонлигига, Туркистон 
вилояти аҳли дастурхони 
тўкин-сочинлигига муносиб 
ҳисса қўшишга тайёр.

P.S: Д и л м у р о д 
Қўрғонбоев раҳбарлик қи-
лаётган хўжалик деҳқон-
лари мамлакатимизнинг 
энг шимолий минтақа-
сида пахта етиштириш 

ўзгачалиги билан бош-
қалардан фарқ қилади. 
Ҳоси л ни е тиш ти риш 
осон кечмайди. Барча қи-
йинчиликларни, сув тан-
қислигини енгиб, меҳнат 
қилаётган пахтакорлар 
меҳнатига таҳсинлар ай-
тамиз.

Иттифоқ даврида кўп 
минг тонналик «Оқ ол-
тин» хирмонини кўтара-
диган Чўрноқдаги ҳозирги 
пахта қабуллаш пункти 
хирмони 500 тоннадан 
зиёдроқ хомашё  билан 
чекланар экан. Агар нарх-
наво ўнг ланса яхши, 
ўнгланмаса – деҳқонлар 
пахтадан воз кечишлари 
турган гап. 

Деҳқонларга омад, хир-
монга эса барака тилай-
миз. 

 Ш. МАДАЛИЕВ.

Суратларда: Д.Қўрғон-
боев; пахтакорлар.

Муаллиф тасвирлари.

 – Қиш, демакки, иситиш мавсуми 
келди. Огоҳ ва эҳтиёткорлик даркор. 
Аҳолидан сўрайдиганимиз, хавфсизлик 
қоидаларига риоя қилишса, ҳовлидаги 
шоҳ-шабба, япроқларни ёқиш чоғида уй 
ёки бинолардан олисда, ҳовли ўртаси-
да гулхан ёқишни бас қилиб, шу орқали 
ёнғинларнинг олди олинса.  

Маълумки, Туркистон шаҳридаги 
асосий  уйларнинг ҳовлилари, ҳовлида 
эса мўъжаз боғ ва экинзорлари мав-
жуд. Хавфсизлик ҳамма вақт даркор, 
– дейди Д. Танирбергенов.

Ш. МАДАЛИЕВ.
         Муаллиф тасвири.                               

Шимкент шаҳар бандлик ва ижти-
моий муҳофаза бошқармаси раҳба-
рининг ўринбосари Нурғали Егембер-
диев жавоб беради:

– Нафақадорларга давлат ҳисо-
бидан бериладиган соғломлаштириш 
йўлланмалари навбат бўйича тақдим 
этилади. Навбатга олиш тартиби элект-
рон тарзда амалга ошади. Базадаги 
маълумотлар ҳар уч йилда алмаштириб 
турилади. Фуқаро Г. Ёқубова 2016 йил-
да санаторийда дам олиш учун ариза 
топширган. Лекин шу йиллар давомида 

бирор марта келиб, хабар олмаган. Йил 
бошида берган аризасининг илгариги 
навбатига алоқаси йўқ. Сабаби, база 
янгиланди. Шу боис фуқаро янгидан 
навбатга олинган ҳисобланади. Агар 
иложини топса, яна бир марта Шимкент 
шаҳри, С. Байтереков кўчаси, 89-уйда 
жойлашган идорамизга келиб, навбати 
билан танишсин. Йил охирида ўрин 
қолса, йўлланма бера оламиз, қолмаса, 
келаси йили дам олади.

Н. МАВЛОНОВА.

� “Оқ олтин -2020”

ЧЎРНОªЛИК 
ПАХТАКОРЛАР ²УЗУРИДА 

ЁНҒИН –  ТИЛСИЗ ЁВ

НЕГА МЕНГА 
ЙЎЛЛАНМА БЕРИШМАДИ?

Мен бундан 4 йил аввал санаторийда дам олиш учун ариза топшириб 
қўйган эдим. Кейин жорий йил бошида яна ариза бердим. Негадир менга 
йўлланма беришмади. Шу тарзда Шимкент шаҳар бандлик марказига қайта-
қайта қатнаганим билан тайинли жавоб ололмадим. 

Г. ЁҚУБОВА, 
Шимкент шаҳри. 

Туркистон шаҳридаги 
1-сонли ихтисослашти-
рилган ўт ўчириш бўли-
ми бошлиғи, фуқаро му-
дофааси подполковниги 
Д .Танирбергенов (су-
ратда) раҳбарлигидаги 
шахсий таркиб кун оша 
кенгайиб, аҳоли сони 
ўсиб бораётган шаҳар-
нинг ёнғин хавфсизлиги 
йўлидаги саъй-ҳаракат-
лари билан танилмоқда.

Тил – олий неъмат, 
дил ва тилнинг маҳ-
сули бўлмиш сўз дуру 
гавҳар. Тил – мўъжиза, 
сўз – сеҳр. Бу фикр бир 
оз ғайритабиий туюли-
ши мумкин.

Асрлараро аждодлар-
нинг билим ва тажриба-
лари, тараққиёт намуна-
лари, тарихий, илмий, 
адабий-бадиий, маъна-
вий бойлик ва меросла-
ри келажак авлодларга 
қудратли мўъжизавий 
восита – тил ёрдамида 
етказилади.

Инсониятга бундай 
восита инъом этилма-

ганда-чи? Шундай ҳо-
латни тасаввур эта ола-
сизми? Ривож ланиш, 
ўсиш, тараққиёт бўлар-
миди? Нима учун сизга 
бу савол бериляпти, деб 
ўйлайсиз? Чуқурроқ та-
факкур қилиб кўринг, 
демоқчиман. Тилга од-
дий жараён, ҳолат деб 
қараманг. Аксинча, уни 
бебаҳо неъмат деб бил-
моғимиз, қадрлашимиз, 
ҳурмат билан эҳтиётко-
рона ишлата олишимиз 
жуда ҳам муҳим.

Ҳар қандай миллат 
вакили ўз она тилини му-
каммал билиши ва севи-
ши керак. Шу билан бир-
га бошқа тилларга ҳам 
ҳурмат билан қараши, 
ўрганиши ва уни амалда 
қўллай олиши лозим. 

Инсон учун ўз она ти-
ли жуда қадрлидир, чун-
ки унинг жарангдорлиги, 
жозибадорлиги, тарова-
ти, гўзаллиги дилларга 
роҳат бағишлайди. Тил 
орқали Навоий, Бобур, 

Увайсий, Нодира, Муқи-
мий ва Фурқатлар ижод 
қилиб, нодир ва бебаҳо 
асарлар яратдилар. 

Гўдак дунёга келган 
илк онларидаёқ она ти-
лидан баҳраманд бўла-
ди. Волидаси унга алла 
айтади. Мана шу алла 
оҳанглари бола қалбига 
сингиб, ўз она тилида 
биринчи сўзини талаф-
фуз қилади.

Бугунги кундаги ти-
лагимиз – тилимизнинг 
софлиги, оҳангдорли-
ги ва жозибадорлигини 
сақлаб қолайлик. Бебаҳо 
хазина, маънавий бой-
лик сифатида келажак 
авлодга мерос қолди-
райлик. Она тилимизни 
онадай азиз билайлик. 

Эътибор ИСАЕВА,
12-сонли умумий 
ўрта мактабнинг 

ўзбек тили ва
 адабиёти 

ўқитувчиси.
Шимкент шаҳри.

ОНАДАЙ АЗИЗ – ОНА ТИЛИМ

